
ЧӐВАШ РЕСПУБЛИКИН
САККУНӖ

ПАССАЖИРСЕНЕ ТАТА БАГАЖА 
АВТОМОБИЛЬ ТРАНСПОРЧӖПЕ ТАТА ХУЛАРИ 
ҪӖР ҪИНЧИ ЭЛЕКТРИЧЕСТВО ТРАНСПОРЧӖПЕ ТӐТӐШ 
ТУРТТАРАС ӖҪЕ ЙӖРКЕЛЕС ЕНӖПЕ ПУРНӐҪЛАМАЛЛИ ПОЛНОМОЧИСЕНЕ ЧӐВАШ РЕСПУБЛИКИН 
МУНИЦИПАЛЛӐ УЙРӐМ ПӖРЛӖХӖСЕН ВЫРӐНТИ ХӐЙ ТЫТӐМЛӐХ ОРГАНӖСЕМ ТАТА ЧӐВАШ РЕСПУБЛИКИН 
ПАТШАЛӐХ ВЛАҪӖН ОРГАНӖСЕМ ХУШШИНЧЕ ҪӖНӖРЕН ПАЙЛАССИ ҪИНЧЕН

Чӑваш Республикин Патшалӑх Канашӗ
2022 ҫулхи раштав уйӑхӗн 21-мӗшӗнче
йышӑннӑ

1 cтатья. Ҫак Саккун йӗркелекен ыйтусем
Ҫак Саккунпа Федерацин "Раҫҫей Федерацийӗн субъекчӗсенче халӑх влаҫне йӗркелемелли пӗтӗмӗшле принципсем ҫинчен" 2021 ҫулхи раштав уйӑхӗн 21-мӗшӗнчи 414-ФЗ №-лӗ саккунӗн 6 статйин 3-мӗш пайӗпе, Федерацин "Раҫҫей Федерацийӗнче вырӑнти хӑй тытӑмлӑха йӗркелемелли пӗтӗмӗшле принципсем ҫинчен" 2003 ҫулхи юпа уйӑхӗн 6-мӗшӗнчи 131-ФЗ №-лӗ саккунӗн 17 статйин 12-мӗш пайӗпе, Федерацин "Раҫҫей Федерацийӗнче пассажирсене тата багажа автомобиль транспорчӗпе тата хулари ҫӗр ҫинчи электричество транспорчӗпе тӑтӑш турттарассине йӗркелесси ҫинчен тата Раҫҫей Федерацийӗн уйрӑм саккунӗсен акчӗсене улшӑнусем кӗртесси ҫинчен" 2015 ҫулхи утӑ уйӑхӗн 13-мӗшӗнчи 220-ФЗ №-лӗ саккунӗн 2 статйин 5-мӗш пайӗпе килӗшӳллӗн тӑтӑш турттармалли муниципаллӑ маршрутсем тӑрӑх пассажирсене тата багажа автомобиль транспорчӗпе тата хулари ҫӗр ҫинчи электричество транспорчӗпе тӑтӑш турттарас ӗҫе (малалла – тӑтӑш турттарас ӗҫ) йӗркелес енӗпе пурнӑҫламалли полномочисене Чӑваш Республикин Ҫӗнӗ Шупашкар хулин, Шупашкар хулин вырӑнти хӑй тытӑмлӑх органӗсем тата Чӑваш Республикин патшалӑх влаҫӗн органӗсем хушшинче ҫӗнӗрен пайлаҫҫӗ.

2 статья.	Тӑтӑш турттарас ӗҫе йӗркелес енӗпе пурнӑҫламалли полномочисене ҫӗнӗрен пайласси 
1. Чӑваш Республикин Ҫӗнӗ Шупашкар хулин, Шупашкар хулин вырӑнти хӑй тытӑмлӑх органӗсен (малалла ҫавӑн пекех тивӗҫлӗн – вырӑнти хӑй тытӑмлӑх органӗ, муниципаллӑ пӗрлӗх) муниципаллӑ маршрутсем тӑрӑх тӑтӑш турттарас ӗҫе йӗркелес енӗпе пурнӑҫламалли полномочийӗсене Чӑваш Республикин Министрсен Кабинечӗ полномочи панӑ, Чӑваш Республикин ӗҫ тӑвакан влаҫӗн транспорт, ҫул-йӗр хуҫалӑхӗ тата ҫул ҫӳреве йӗркелес енӗпе патшалӑх политикине пурнӑҫлакан органӗ (малалла – полномочиллӗ орган) пурнӑҫлать.
2. Вырӑнти хӑй тытӑмлӑх органӗсен ҫак Саккун вӑя кӗриччен тунӑ, тӑтӑш турттармалли муниципаллӑ маршрутсем тӑрӑх тӑтӑш турттарассипе ҫыхӑннӑ ӗҫсене пурнӑҫлассине шута илекен, 2022 ҫулхи раштав уйӑхӗн 
31-мӗшӗ хыҫҫӑн вӑйра тӑма пӑрахакан муниципаллӑ контрактсене (договорсене) пурнӑҫланӑ чухне тӑтӑш турттармалли муниципаллӑ маршрутсем тӑрӑх тӑтӑш турттарас ӗҫе йӗркелес енӗпе пурнӑҫламалли полномочийӗсене ҫак Саккунпа ҫӗнӗрен пайламаҫҫӗ.

3 статья.	Тӑтӑш турттарас ӗҫе йӗркелес енӗпе пурнӑҫламалли ҫӗнӗрен пайлакан полномочисене пурнӑҫлассине укҫа-тенкӗпе тивӗҫтермелли ҫӑл куҫсем
Ҫак Саккунӑн 2 статйин 1-мӗш пайӗнче кӑтартнӑ полномочисене пурнӑҫлас ӗҫе полномочиллӗ орган Чӑваш Республикин Чӑваш Республикин республика бюджечӗ ҫинчен калакан саккунӗпе ҫав тӗллевсем валли пӑхса хӑварнӑ бюджет укҫи-тенкин шайӗнче Чӑваш Республикин республика бюджечӗн укҫи-тенки шучӗпе туса пырать.
4 статья.	Тӑтӑш турттарас ӗҫе йӗркелес енӗпе панӑ полномочисене пурнӑҫламалли куҫӑм тапхӑр
1. Муниципаллӑ пӗрлӗхсен территорийӗсенче халӑха транспорт пулӑшӑвӗпе пӗр кӑлтӑксӑр тивӗҫтерсе тӑрас, ҫавӑн пекех пассажирсем турттарас ӗҫе тухӑҫлӑ планлас тӗллевпе ҫак Саккун вӑя кӗнӗ кунран пуҫласа 2023 ҫулхи раштав уйӑхӗн 31-мӗшӗччен куҫӑм тапхӑрне палӑртаҫҫӗ.
2. Куҫӑм тапхӑрӗн вӑхӑтӗнче:
1) полномочиллӗ орган:
тӑтӑш турттармалли муниципаллӑ маршрутсем тӑрӑх йӗркелесе тӑракан тата йӗркелесе тӑман хаксемпе тӑтӑш турттарас ӗҫе 2023 ҫулхи кӑрлач уйӑхӗн 1-мӗшӗнчен пуҫласа пурнӑҫлама кирлӗ право акчӗсене ҫирӗплетет;
Раҫҫей Федерацийӗн патшалӑх тата муниципалитет нушисене тивӗҫтерме таварсем, ӗҫсемпе пулӑшу ӗҫӗсем туянас сферӑри контракт тытӑмӗ ҫинчен калакан саккунӗсемпе палӑртнӑ йӗркепе тӑтӑш турттармалли муниципаллӑ маршрутсем тӑрӑх йӗркелесе тӑракан хаксемпе тӑтӑш турттарас ӗҫе пурнӑҫлассипе ҫыхӑннӑ ӗҫсене туянассине тивӗҫтерет;
2) вырӑнти хӑй тытӑмлӑх органӗсем ҫаксене тивӗҫтереҫҫӗ:
тӑтӑш турттармалли муниципаллӑ маршрутсем тӑрӑх йӗркелесе тӑракан тата йӗркелесе тӑман хаксемпе пӗр кӑлтӑксӑр тӑтӑш турттарас ӗҫе 2023 ҫулхи раштав уйӑхӗн 31-мӗшӗччен йӗркелессине;
тӑтӑш турттармалли муниципаллӑ маршрутсем тӑрӑх турттарас ӗҫе пурнӑҫланине ҫирӗплетекен свидетельствӑсене панине ҫирӗплетекен документсене, тӑтӑш турттармалли маршрутсен карттисене, ҫавӑн пекех муниципаллӑ контрактсем туни ҫинчен калакан сведенисене тата тӑтӑш турттармалли муниципаллӑ маршрутсем тӑрӑх турттарас ӗҫе йӗркелессипе ҫыхӑннӑ ытти документсене 2023 ҫулхи раштав уйӑхӗн 31-мӗшӗччен полномочиллӗ органа парассине.
Куҫӑм тапхӑрӗн вӑхӑтӗнче вырӑнти хӑй тытӑмлӑх органӗсем йӗркелесе тӑракан тата йӗркелесе тӑман хаксемпе тӑтӑш турттармалли муниципаллӑ маршрутсем палӑртма, улӑштарма е пӑрахӑҫлама пултараймаҫҫӗ.
3. Вырӑнти хӑй тытӑмлӑх органӗсем ҫак Саккун вӑя кӗриччен тата куҫӑм тапхӑрӗнче йышӑннӑ, ҫак Саккунӑн 2 статйин 2-мӗш пайӗнче кӑтартнӑ полномочисене пурнӑҫлассине йӗркелесе тӑракан муниципаллӑ право акчӗсемпе 2023 ҫулхи кӑрлач уйӑхӗн 1-мӗшӗ хыҫҫӑн ҫак Саккуна тата Чӑваш Республикин ытти нормативлӑ право акчӗсене хирӗҫлемен пайра усӑ кураҫҫӗ.
5 статья. Пӗтӗмлетӳ положенийӗсем
1. Ҫак Саккунӑн 2 статйин 1-мӗш пайӗпе пӑхса хӑварнӑ полномочисене вырӑнти хӑй тытӑмлӑх органӗсем тата Чӑваш Республикин патшалӑх влаҫӗн органӗсем хушшинче чикӗсӗр вӑхӑта, анчах та Чӑваш Республикин Патшалӑх Канашӗн полномочийӗсен срокӗнчен кая мар вӑхӑта, ҫӗнӗрен пайлаҫҫӗ.
2. Вырӑнти хӑй тытӑмлӑх органӗсем муниципаллӑ харпӑрлӑхра шутланакан, муниципаллӑ маршрутсем тӑрӑх тӑтӑш турттарас ӗҫе йӗркелеме кирлӗ пурлӑха Раҫҫей Федерацийӗн саккунӗсемпе палӑртнӑ йӗркепе Чӑваш Республикин патшалӑх харпӑрлӑхне тӳлевсӗр пама пултараҫҫӗ. 
3. Чӑваш Республикин ҫак Саккун вӑя кӗнӗ кунччен йышӑннӑ тата ҫӗнӗрен пайлакан полномочисене пурнӑҫлас ӗҫпе ҫыхӑннӑ хутшӑнусене йӗркелесе тӑракан саккунӗсемпе ҫак Саккуна хирӗҫлемен пайра усӑ кураҫҫӗ.
4. Вырӑнти хӑй тытӑмлӑх органӗсен ҫак Саккунӑн 2 статйин 1-мӗш пайӗпе пӑхса хӑварнӑ полномочисене пурнӑҫлас ӗҫе йӗркелесе тӑракан уставӗсем тата муниципаллӑ ытти нормативлӑ право акчӗсем ҫак Саккуна тата Чӑваш Республикин ытти нормативлӑ право акчӗсене хирӗҫлемен пайра вӑйра тӑраҫҫӗ.
5. Ҫак Саккун 2023 ҫулхи кӑрлач уйӑхӗн 1-мӗшӗнчен пуҫласа вӑя кӗрет.

	Чӑваш Республикин
Пуҫлӑхӗ
	
О. Николаев



Шупашкар хули
2022 çулхи раштав уйӑхӗн 21-мӗшӗ

